Соңгы кыңгырау кичәсе.
(Чыгарылыш-2008) 
Бәйрәм бүген барлык мәктәпләрдә,

Хис ташкыны дулый күкрәктә.

Укытучының моңсу карашлары

Озату сүзен яза йөрәккә

Укулар инде артта калды 

Җыелыштык соңгы бәйрәмгә.

Һәркем тоя үзен әзер итеп 

Таулар , диңгезләрне кичәргә.

Хәерле көн, хөрмәтле  кунаклар, ата-аналар, укытучылар һәм укучылар! Бүген чыгарылыш сыйныф укучылары өчен соңгы кыңгырау яңгыраячак. Хәзер үзләрен бирегә чакырыйк.

11сыйныф укучылары музыка астында чыгалар.

Бер укучы 

Мәктәбемә илтер юллар буйлап

Бала булып килә узасым.

Еллар үткәч килә: - Исәнме!-дип

Балачакка кулым  сузасым.
Эх, балачак үткән сукмаклардан

Яланаяк йөгереп үтәргә

Бар дөньяны онытып, сабый булып,

Күбәләкләр куып китәргә.
Балачак җыры (9 трек) Ильгина Нигъматуллина.

Балачак биюе (8 нче сыйныф кызлары)

                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                  Уй –хыялларыгыз, канатлы

Кулыгызда чәчәк бәйләме

Еларгамы, көләргәме бүген,

Күңелләрнең иләс бер мәле.

Мәктәбебез бүген канат ярган кошчыкларын олы тормыш юлына озата.Хәзер аларны котлау  өчен  сүз  мәктәбебез директоры Дәминов И.Ш. бирелә.

Кунаклар сөйли.

Чыгарылыш сыйныф укучыларын котлау өчен сүз укыту эшләре буенча директор урынбасары Сания Котдусовнага бирелә.

Белем сукмакларыннан атлап бара торгач 11 көз, кыш, яз айлары үтеп күңелләрдә онытылмаслык хәтирә булып уелып калды. Бу сүзләр , әлбәттә, безнең 11 сыйныфларга хас.

Ә хәзер сүзне үзләренә бирик әле.

11 сыйныфлар чыгышы  

1Саубуллашыр вакыт җитте менә,

 Дәреслегем, язу дәфтәрем,

Парталарым, класс бүлмәләрем, 

Укытучым, сөйгән мәктәбем.

Кире кайтмас өчен үтте инде 

Балачагым, үсмер елларым, 

Беренчедән унберенчегә хәтле

Үткәрдек күк бер ел нибары.

2Бүгенгедәй күз алдымда тора

Очар коштай йөргән чакларым.

Сумка тотып, “сабак укырга” дип,

Борма сукмак буйлап атлавым...

Якты йөзле укытучы каршы алды,

Өйрәтте ул белем серләрен.

Мәктәпләрдә дуслар белән бергә

Бик тиз үтеп китте көннәрем.

Сабый  күңеленә ачкыч таба белгән, гадел һәм искиткеч сабыр булган, балаларны намуслы, кешеләргә карата шәфкатьле, мәрхәмәтле булырга өйрәткән,һәрберебезгә белем алуга аңлы караш, үз көченә ышаныч уята алган, әлбәттә 1 нче укытучыларыбыз. Быелгы чыгарылыш сыйныф укучыларының беренче укытучылары                                                                                               
да укучыларына әйтер сүзләре бардыр. Рәхим итегез!
3Сау булыгыз, мәктәп елларыбыз,

Таралабыз төрле якларга.

Аерылганда бергә сүз бирәбез

Гел биеккә үргә атларга.

 4.Зур юлларга озатып кала

Мәктәп  кыңгыраулары.

Еллар аша озатып барыр

Соңгы яңгыраулары.

5.Алда юллар, алда еллар,

Зур сынаулар көтәләр.

Кыңгырау хыялларың

Киләчәккә илтәләр.

6.Кешеләргә мәхәббәтне

Тәрбияләдең бездә

Синнән минем аерыласым

Китәсем килми бердә!

Әй мәктәбем -җыры

 7.Укытучым минем , сунмәс назым,

Якты язым-балачакларым,

Мин гомергә, әнкәм белән бергә,

Күңелемдә Сезне саклармын.

8.Якты яздай матур бу бәйрәмдә,

Кабат Сезне күргән чагымда,

Күңелемне сабый бала иткән

Хисләр кабатланды тагын да.

9.Тормышымның тәүге сукмагында

Шат елмаеп каршы алдыгыз,

Канат куеп якты хыялларга,

Олы юлга озатып каласыз.

10.Күпме йөрәк, күпме сабый җаннар

Ялкын алган Сезнең күңелдән.

Бер-бер артлы якты йолдыз булып

Кабына алар илем күгендә...

11.Укытучым,менә каршыңдамын-

Мең- мең тапкыр сиңа бурычлы,

Олы тормыш  юлларымда миңа

Һәрчак синең акыл булышчы.

Бер тутырып күзгә карау белән 

Уебызны аңлый алдыгыз.

Шуңа күрә безнең  күңелләрдә

Онытылмаслык булып калдыгыз.

12.Җылы караш назлы сүзләреңнән

Тойдым синең йөрәк җылыңны

Укытучым , иң кадерле кешем,

Бүләк итеп ал син җырымны.

“Сез иң, гүзәл кеше икәнсез”. – җыр.

Әйе, сезнең тормышыгызны, тәртибегезне һәм укуыгыз өчен янып-көеп йөрүче, һәр адымыгызны күзәтеп, ялгышларыгыздан саклаучы сыйныф  җитәкчеләрегез Зөлфия Фатыховна, Светлана Илдусовна булдылар. Мәктәп елларында Алар сезгә терәк, кирәк чакта язгы җилдәй йөмшак, ә кайчагында кырыс та була белделәр. Хәзер сүзне үзләре бирик әле.

Сыйныф җитәкчеләре чыгышы.

13.Чәчәк букетларын кемгә бүләк итик?

Кемне котлыйк ихлас күңелдән?

Әлбәттә-Сезне,

Иң ягымлы һәм иң сабыр

Укытучыларыбызны.

Чәчәк тарату.

14Чәчәкләрем бәлки аңлатырлар,

Хисләремнең иң-иң изгесен,

Әниемдәй якын укытучым

Тормышымның якты көзгесе.

15.Мөмкин микән сезнең хезмәтне

Таң нурлары белән зурларга?

Юк! Тиңләмим якты хисләремне

Караңгыда сүнгән нурларга.

9 сыйныфны тәмамлаучы бер төркем укучылар өчен дә бүген соңгы кыңгырау яңгыраячак .(9 сыйныфлар сөйли)

16.Әнкәй кулларына сыенып үстем,

Күңелемнең тоеп аклыгын.

Васыять итеп алдым юлларыма

Сабырлыгын аның сафлыгын.

Егетләр -кызлар! Хәзер әйтеләчәк сүзләрнең әти-әниләрегезгә, туган йортыгызга багышланачагын күңелегез сизәдер, мөгаен. Әти-әниләргә бүген бик ямансу. Сез әти-әни өчен бар матурлардан матуррак, кыйммәтледән-кыйммәтрәк, үз җаннарыннан да газизрәк. Хәзер сүзне әти-әниләргә бирик әле. Рәхим итегез!
17.И мәктәбем, күңел җырым аша ,
Җитсен сиңа олы рәхмәтем.

Мин һаманда укучысы әле, 

Тормыш дигән олы мәктәпнең.

Җыр : 

18.Унбер ел буе безне, мәктәп,

Үстердең сөеп.

Үз күрде һәр укытучы

Баласы кебек.

Хушлаша бүген күңелләр,

Бер сүзне кабатлый телләр:

Йөз рәхмәт,

Мең рәхмәт, и туган мәктәп!

Җыр :“Әй , син Әтнә мәктәбе”. 

Вальс
Бүген мәктәптә - соңгы кыңгырау, ләкин тормышыгшызда ул соңысы булмасын. Алган белемнәрегез сезне һәрчак әйдәп торсын .
Соңгы кыңгырау яңгырый бүген.

Яңа юл яра гомер агышы.

Соңгы кыңгырау - әнкәй догасы,

Изге юл тели аның тавышы.

Ашыгабыз һаман ашыгабыз

Ни көткәнен белми һичкем дә -

Сезнең юллар вакыт кулында гел,

Сезнең юллар язмыш иркендә.

Хәерле юл! 

Хәерле юл, сезгә, укучылар!

